
E G Z E K I T I F  D E K R È 
 
 

CHANJMAN PWOVIZWA NAN DISPOZISYON KI ASOSYE AVÈK NEW YORK CITY 

JUVENILE JUSTICE SERVICES CLOSE TO HOME INITIATIVE  

 

 

ALÒSKE, nan dat 26 oktòb 2012, mwen te pibliye Dekrè Egzekitif Nimewo 47 pou deklare yon ijans 
akòz katastwòf nan tout 62 konte Eta New York; epi 

 
ALÒSKE, nan dat 30 oktòb 2012, Prezidan an te pibliye yon deklarasyon pou gwo katastwòf pou 

konte Bronx, Kings, New York, Queens ak Richmond; epi 
 
ALÒSKE, Biwo Eta New York pou Sèvis pou Timoun ak Fanmi (“OCFS - Office of Children and 

Family Services”) te apwouve, apati 1ye septanm 2012, plan Administrasyon Vil New York pou Sèvis 
Timoun (“ACS - Administration for Children’s Services”), pou aji kòm distri sèvis sosyal ki anvigè, pou mete 
anplas yon Juvenile Justice Services Close to Home Initiative pou jèn delenkan yo mete nan anviwònman ki 
pa pwoteje; epi 

 
ALÒSKE, Lwa sou Sèvis Sosyal ak Lwa sou Tribinal ki Okipe Zafè Fanmi prevwa yon pwosesis 

rapid pou transfere jèn yo k ap sòti nan OCFS pou mete yo nan gadavi ACS pandan premye 90 jou yo apre 
dat ki anvigè pou apwobasyon Juvenile Justice Services Close to Home Initiative; epi  

 
ALÒSKE, kòm yon rezilta Ouragan Sandy, ACS, tribinal ki okipe zafè fanmi pou senk (5) konte Vil 

New York yo, avoka pou jèn moun yo ki depannde pwojè sa a, fanmi timoun yo ak OCFS gen anpil 
pwoblèm, tankou blakawout, ki te anpeche yo fè petisyon ki annamoni avèk pwosesis rapid la. Answit, kèk 
founisè sèvis nan kay ki gen kontra pou bay kabann pou bay sèvis pou jèn ki jwenn transfè yo pa t kapab 
louvri oswa konsève kabann yo akòz ouragan an, tout sa ki te anpeche mwayen pou mete pwojè a anplas 
otank posib dapre lwa ki anvigè yo; epi 
 

ALÒSKE, aplikasyon sèten lwa jeneral Eta a ki asosye avèk pwojè a, ki montre OCFS pa gen 
mwayen pou anile, kapab anpeche mwayen kèk moun ki afekte jwenn sèvis ijans akòz katastwòf la oswa bay 
sèvis pou moun ki afekte yo nan ijans katastwòf la;   

 
KOUNYE A, KIDONK, MWEN, ANDREW M. CUOMO, Gouvènè Eta New York, akòz otorite 

mwen genyen dapre Seksyon 29-a Atik 2-B Lwa Egzekitif la pou sispann pou yon ti tan dispozisyon espesifik 
nenpòt lwa jeneral, oswa kèk pati ladan yo, pou nenpòt ajans pandan yon ijans nan Eta a akòz katastwòf, si 
konfòmite avèk dispozisyon sa yo ta anpeche, jennen oswa retade aksyon ki nesesè pou siviv avèk katastwòf 
la, mwen chanje pou yon ti tan, pou peryòd ant dat Dekrè Egzekitif sa a jouk lè gen lòt avi, nan lwa sa yo: 

1.  Paragraf (a) sou-divizyon 6 Seksyon 404 Lwa sou Sèvis Sosyal nan limit dèle a pou OCFS fè 
petisyon pou transfere jèn yo ta pwolonje ant katreven-dis (90) jou ak san-ven (120) jou apre dat 
apwobasyon plan ACS anvigè pou Juvenile Justice Services Close to Home Initiative pou jèn 
delenkan yo mete nan anviwònman ki pa pwoteje; epi   

2.  Sou-divizyon 2 Seksyon 355.1 Lwa sou Tribinal ki Okipe Zafè Fanmi nan limit dispozisyon ki nan 
sou-divizyon (b) seksyon an chanje nan limit, ant premye katreven-dis (90) jou apre plan ACS ki 
apwouve a pou pwojè ki endike a vin anvigè, dèle lè tribinal ki okipe zafè fanmi ki anvigè dwe 
pran desizyon sou petisyon OCFS fè pou transfere lagad sèten jèn delenkan nan ACS san pa gen 
yon odyans; epi, pou chanje dispozisyon sou-divizyon (c) seksyon sa a pou aplike apati san-ven 
(120) jou, alaplas katreven-dis (90) jou, apre dat plan an anvigè.  

 
 

F È T anba siyati mwen ak So Prive Eta a nan Vil 

Albany, nan trantyèm jou mwa novanm 

nan ane de mil douz. 

 

 

 

GOUVÈNÈ A  

  

 

Sekretè Gouvènè a 

 


